
ԳԵՐԱԿԱ ՈԼՈՐՏՈՒՄ ԻՐԱԿԱՆԱՑՎՈՂ ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ ՆԵՐՄՈՒԾՎՈՂ ՏԵԽՆՈԼՈԳԻԱԿԱՆ ՍԱՐՔԱՎՈՐՈՒՄՆԵՐԻ, ԴՐԱՆՑ ԲԱՂԿԱՑՈՒՑԻՉ ՈՒ ՀԱՄԱԼՐՈՂ ՄԱՍԵՐԻ, ՀՈՒՄՔԻ ԵՎ (ԿԱՄ) ՆՅՈՒԹԵՐԻ ՆԿԱՏՄԱՄԲ ՍԱԿԱԳՆԱՅԻՆ, ՄԱՍՆԱՎՈՐԱՊԵՍ, ՆԵՐՄՈՒԾՄԱՆ ՄԱՔՍԱՏՈՒՐՔԻՑ ԱԶԱՏԵԼՈՒ ԱՐՏՈՆՈՒԹՅՈՒՆԻՑ ՕԳՏՎԵԼՈՒ ՀԱՄԱՐ «ՖԱՅՐԲԸՐԴ ԷՅԱՅ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ՀԱՅՏԸ ԲԱՎԱՐԱՐԵԼՈՒ ԵՎ ԱՐՏՈՆՈՒԹՅՈՒՆԸ ԿԻՐԱՌԵԼՈՒ ՄԱՍԻՆ
	1. ՀՀ ֆինանսների նախարարություն

	13-04-2026թ.

	
	N 02/2-1/9557-2026

	1․ Հայտին կից ներկայացված Ձև 4-ով նախատեսված տեխնոլոգիական սարքավորումների, դրանց բաղկացուցիչ ու համալրող մասերի ցանկի 21-րդ և 22-րդ տողերում ներառված՝ ԱՏԳ ԱԱ ծածկագրերին դասվող ապրանքների չափման միավորներն անհրաժեշտ է ներկայացնել կիլոգրամով՝ համապատասխանեցնելով ԵՏՀ 2021 թվականի սեպտեմբերի 14-ի թիվ 80 որոշմանը:
Հաշվի առնելով վերոգրյալը՝ առաջարկում ենք ներդրումային ծրագրին կից ներկայացված Ձև 4-ով նախատեսված ցանկում և Նախագծի հավելվածում կատարել համապատասխան փոփոխություններ:
	Չի ընդունվել։  ԵՏՀ 2021 թվականի սեպտեմբերի 14-ի թիվ 80 որոշման մեջ նշված ծածկագիրը ներկայացված է հատով։

	[bookmark: _Hlk69199583]2. ՀՀ պետական եկամուտների կոմիտե

	10-04-2026թ. 

	
	N 01/3-2/22582-2026

	1․ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ՖԱՅՐԲԸՐԴ ԷՅԱՅ» փակ բաժնետիրական ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի հավելվածով հաստատվող ապրանքների ցանկում նշված ապրանքի վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի 10 նիշի մակարդակով դասակարգման ճշգրտության վերաբերյալ դիրքորոշում տրամադրելու համար։
Միաժամանակ, հայտնում ենք, որ «ՖԱՅՐԲԸՐԴ ԷՅԱՅ» փակ բաժնետիրական ընկերությունը (ՀՎՀՀ՝ 08303908, գրանցված 01.08.2025թ․) գործում է հարկման ընդհանուր համակարգում, ըստ ներկայացրած վերջին՝ 2026թ․ փետրվար ամսվա եկամտային հարկի և սոցիալական վճարի ամսական հաշվարկի ունի 19 հարկման բազա ունեցող վարձու աշխատողներ: Ընկերության 2025 թվականի հարկման բազա ունեցող վարձու աշխատողների միջին ամսական թվաքանակը կազմել է 4։ Ընկերության կողմից նախագծին կից ներկայացված փաստաթղթերում 2025թ․ իրացման վերաբերյալ լրացված տեղեկատվությունը համընկնում է հարկային մարմնի տեղեկատվական բազայում առկա տվյալների հետ:
Հայտնում ենք նաև, որ 07.04.2026թ․ դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն։
	Ընդունվել է։















Ընդունվել է ի գիտություն։








	3․ ՀՀ արդարադատության նախարարություն
	27-03-2026թ․

	
	N /27.2.3/15290-2026

	1. Նախագծի վերնագիրը, դրա կարգավորումները և հավելվածի վերնագրի դրույթները վերաբերում են ներմուծվող տեխնոլոգիական սարքավորումներին, դրանց բաղկացուցիչ ու համալրող մասերին, հումքին և (կամ) նյութերին, մինչդեռ Նախագծի հավելվածում բացակայում են հումքին և (կամ) նյութերին վերաբերող դրույթները, ուստի՝ հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթը, որի համաձայն՝ նորմատիվ իրավական ակտն ունենում է վերնագիր, որը համապատասխանում է նորմատիվ իրավական ակտի բովանդակությանը, գտնում ենք, որ վերոնշյալ դիտարկման համատեքստում անհրաժեշտ է վերանայել Նախագծի վերնագիրը և համապատասխան կարգավորումները։
1. Միաժամանակ անհրաժեշտ է Նախագծի հավելվածի 7-րդ կետում նշել 8704109000 ծածկագրին համապատասխան տեխնոլոգիական սարքավորման անվանումը։

	Չի ընդունվել։ Որոշման նախագծի վերնագիրը ենթակա չէ փոփոխման։ Հավելվածում առանձնացված տարբերակով նշվում է այն ապրանքները որոնք նախատեսվում է ներմուծել։





Ընդունվել է մասամբ։ Համաձայն Ընկերության կողմից տրամադրված տեղեկատվության նշված ծածկագիրը համապատասխանում է տեխնոլոգիական սարքավորման անվանմանը։ 



